
Бәйрәм бүген. 

1.Күтәренке күңелле, 

Бар да көләч, шат бүген. 

Күктә кояш елмая, 

Яшералмый шатлыгын. 

 

Кушымта: 

Тып-тып тама тамчылар, 

Җырлап бәйрәм көенә. 

“Бәйрәм бүген, бәйрәм!”-дип 

Тамчылар да сөенә. 

 

2.Җырлыйсы килеп кенә 

Тора бүген безнең дә. 

Көтеп алган бәйрәме 

Бүген һәммәбезнең дә. 

Кушымта. 

3.Җыр күтәрә күңелне, 

Бар да көләч, шат бүген. 

Бүген әни бәйрәме, 

Сигезенче март бүген. 

 

 

 
 
 
 
 
 
 
 
 
 
 
 
 
 



 

Яз җитә. 
1.Кояш көлеп карый безгә, 

Күзләр чагыла. 

Елгалардан бозлар ага 

Диңгез ягына. 

 

Кушымта: 

Яз, яз, яз җитә, 

Тәрәзәне ачтылар; 

Тып, тып, тып, тып, тып итә 

Эре-эре тамчылар. 

 

2.Тиздән шаулап яфрак ярыр 

Озын ак каен. 

Ал чәчәкләр алып килер 

Безгә май ае. 

Кушымта. 

 

3.Агачка кунып чыпчыклар 

Чыркылдашалар. 

Яшькелт-кара сыерчыклар, 

Әй, җырлашалар. 

 

 

 

 

 

 

 

 

 



ҖЫР “Әбием – әбекәем.” 

 

1.Балам, дия – дия безне 

Кадерләп үстерәсең,  

Әй, матур син, әбекәем, 

Күзләр тия күрмәсен! 

 

Кушымта: 

Әй, әбием, әбекәем, 

Кояш кебек күңелең,  

Сәламәтлек бирсен Ходай,  

Озын булсын гомерең. 

 

2.Өебезнең нуры бит син, 

Рәхмәт яусын үзеңә. 

Бәхетлебез, әбекәем, 

Син булган өчен генә. 
 

 


